
tjalja *ukinatjengelayan a kakivangavangan

tjalja ’usasazuanan a kakivangavangan avanazua ’u gakku, i tjalju
putungan taza djaraljap. rukigelulung kata kiljakay sa pasizangal a ’clingalj,
masipicul a mitjatjuljuk! nia kasasekezan a tjezua a "emiladj a maretaucikel
katu ku ali, semasa tua tja varung! nu ma’adadav selangeda itjen tua ljingav
nua ’aya’ayam, mayanga saluman nua mareka vuciar! aza vuciar izua maru
sapuyanga za ’udjiljan, izua maru sulja za vute’iljan, izua maru king a
kinavuravan, natu malalumalumalj tua kinangu’an natemalidu aravac! sa
azua kasiv mayanga kinamezangalan maru taitaitan a namatjak a kacala’
’ausua, tja kakiljaljaungan nu kaljazaljangezangan. azua kasiv liav a
Kinicaingan nua sasi’ sangadav sadjsadj "'umadamadas "uljicacingelav
kalabiabi ljatjuletjulek "uljipepe a maretimaljimalji a tja pacucunan,

nu djaravac a lemuiluv taza i vavav tua kasiv a mareka ’u ’ali, "u
djumaken za vuvuan, sa kisase’etan a pacun matu kasiv, uri sekaulavitjen,
nasemamalji aravac! kemasi tua zuga sa "ukeljang tua tjabuljek. izua uta

paladat ljatjeng "uljicapudus maru sivitjay a sikudan, numaumalj a

“elju’elju ikanga cemikel. izua uta za ’azalj sinan kakanen na ’am. aza
sasayalj kemapalak tua kasiv tua ’cluz, izua "udjidjilj a karangakang, gacel
saka venatirik nu kacen itjen sa’etju aravac!

ruvaik a’en a kilingav tua sikudan niamadju, madjulu a tja kipakiman!
sivu’esi ta ljualju, palamu tevuta tiamadju. ita drusa...patje alu... u! u!
meliav meliav a namaljegeljegeljeg aza sasi’ a vaivaik matu sivitjay a
matjatuljutuljul! nu tja pucunan matu patjatjengtjengtjeng, matu cawcau a
remakarakac ta kasiv. azua nakipa’uli’ulid azua kisamuljan, semavarung
aravac tjanuitjen! djaljepan aza vecik nua sunat, ulja na kivauvaljitjen ta
setukezan rarasudjan nua sasi’ aya, maca’u a pakamangua’ padjulu
a ’emeden tua sikavaljut a lami niamadju!

I gadu a nia gakku, ljakua nasarenguangua’ a vali! makakaizuazua a tja
pacucunan a nemanga inalang nua na’emati! izua nu mavavutavutaamen, tua
kuku a kalabiabi a "ulicacingelav! tjalji’acangata a nia kakivangavangan!

manasika tjengelayamen a malalailaing a kivangavangavang!

